
К И Р И С И Ў 

 

 

Қарақалпақ әдебиятына өзиниң әжайып дөретпелери менен үлес қосып 

киятырған талантлы шайыр, жазыўшы ҳәм публицист  Әбилқасым Өтепбергенов 

Әбилқасым Өтепбергенов усы жылы 70 жасқа толады. Бул сәне республикамыз 

бойлап кең түрде белгиленбекте. Бизиң Мәлимлеме - китапхана орайымызда да бул 

сәнеге арнап ушырасыў кешелери өткизилип, китап көргизбедери, қолланбалар 

исленип қойылған. Ал Мағлыўмат библиография хызмети тәрепинен  болса 

шайырдың өмири ҳәм дөретиўшилигине тийисли әдебиятлардың усыныў дизими 

дүзилмекте.  

 

Бул усыныў дизим 3 бөлимнен ибарат: 

1. Әбилқасым Өтепбергеновтың өмири ҳәм дөретиўшилик хызмети. 

2. Әбилқасым Өтепбергеновтың шығармалары. 

3. Әбилқасым Өтепбергенов ҳәм оның шығармалары ҳаққында. 

 

 

 

Әбилқасым Өтепбергеновтың өмири 

ҳәм  дөретиўшилик хызмети 

 

 

Шайыр, жазыўшы ҳәм публицист Әбилқасым Өтепбергенов 1951 – жылы 5 – 

майда Түркменстан Республикасының Гөне Үргениш қаласында туўылған. Ол орта 

мектепти питкергеннен соң 1968 – жылы Қарақалпақ мәмлекетлик 



пединститутының тәбияттаныў факультетине оқыўға киреди. Соң аўылхожалық 

жумысларында ислейди.     

Ол 1976 – жылдан баслап «Жас ленинши», «Еркин Қарақалпақстан» 

газеталарында, «Әмиўдәрья» журналының бас редакторы ўазыйпасын атқарады. 

Кейин Қарақалпақстан Республикасы Телерадиокомпаниясының телевидение 

бойынша бас редактордың орынбасары болып иследи. 

Әбилқасым Өтепбергеновтың «Тамшылар» (1982), «Булақлар» (1990), «Дүнья 

бир әжайып жайдур» (1993), «Дозақ ишинде» (1993), «Ашылмаған сыр сандығы 

мендедур» (1994), «Егер кеўлимди хош етсе…» (1996), «Аллаңды умытпа» (1997), 

«Аллада есап бар» (2007), «Эй инсан!» (2007), «Күн шығыс мухамлары» (2007), 

«Сәлмен ийшан дөҳмет қурбаны» (2007), Кимге кеңдур, кимге тардур бул дүнья 

(2008), «Халықтан данаман деп ойлама» (2009) атамасындағы  қосықлар ҳәм 

«Ойнама, бала» (1984) гүрриңлер, «Дозақ ишинде» (1993) романы, Таңламалы 

шығармаларының  I ден VI – томлары (2010,2011, 2012,2015),  Алланың расулы 

(Хамсаның төртинши китабы) (2018) шығармалары жарық көрди.                                                                               

Әбилқасым Өтепбергенов түркмен жазыўшысы Б. Сейтаковтың «Қыз салығы» 

романын, түркмен шайыры А. Мамедовтың «Кеўлимниң шайыр айнасы»  

атамасындағы қосықлар топламын қарақалпақ тилине аўдарды. Ол 1994 - жылы 

Қарақалпақстан Республикасына мийнети сиңген мәденият хызметкери, 1997 – 

жылы «Шуҳрат» медалы менен сыйлықланған. 1993 – жылдан Жазыўшылар 

аўқамының ағзасы. 

                                                                                                                                                                                                                                                                          

 

 

Әбилқасым Өтепбергенов ҳәм  

оның шығармалары ҳаққында. 

